
ERKLÆRING OM TEIEPLIKT FOR STUDENTAR 

Studentar på lektorutdanning i samfunnsvitskap ved Fakultet for samfunnsvitskap, og som skal ut i 
praksis i vidaregåande skule/grunnskulen, skal signere erklæring om teieplikt. Kravet om at 
studentar skal signere erklæring om teieplikt er heimla i Universitets- og høyskulelova §4-6. 
Erklæring om teieplikt skal signerast i Studentweb.  

Studentar i praksis ved lektorutdanninga i samfunnsfag er underlagde gjeldande lov, reglement og 
instruksar for vidaregåande skule og grunnskulen. Erklæringa om teieplikt står omtalt i Lov om 
grunnskolen og den vidaregåande opplæringa §15-1: «Forvaltningslova gjeld for verksemd som 
etter lova her blir driven av forvaltningsorgan, med dei særreglane som er fastsette i lova her".

Vidare seier Forvaltningslova §13 mellom anna: «Kvar einskild som utfører teneste eller arbeid for 
eit forvaltningsorgan, pliktar å hindre at andre får tilgang eller kjennskap til det han i samband 
med tenesta eller arbeidet får vite om:

1. Nokon sine personlege forhold, eller

2. Tekniske innretningar og framgangsmåtar og drifts- eller forretningsforhold som det av 
konkurransemessige omsyn er viktig å halde hemmelege av omsyn til den opplysninga gjeld.

Teieplikta gjeld òg etter at vedkomande har avslutta tenesta eller arbeidet. Han kan heller ikkje 
nytte opplysningar som er nemnde i denne paragrafen i eiga verksemd eller i teneste eller arbeid for 
andre.

Vidare omhandlar §§ 13 til 13e ulike sider ved teieplikta. Desse bør du gjere deg kjent med.

Eg stadfestar med dette at eg som student ved lektorutdanninga i samfunnsfag ved Nord 
universitet, i tilknyting til praksisopplæringa, har sett meg inn i gjeldande lov- og regelverk om 
tausheitsplikt.

Eg erkjenner at eg som lektorstudent er bunden av desse reglane i praksis og vil følgje dei.

https://lovdata.no/lov/2005-04-01-15/%C2%A74-6
https://lovdata.no/lov/1998-07-17-61/%C2%A715-1
https://lovdata.no/lov/1998-07-17-61/%C2%A715-1
https://lovdata.no/lov/1967-02-10/%C2%A713

